Enfeksyon Jenital HPV - Fey Enfomasyon CDC

Papilomaviris imen (human
papillomavirus, HPV) se
enfeksyon ki pi komen
moun pran nan fé bagay
nan Etazini. Kék efé HPV
lakoz sou sante kapab evite
avék vaksen.

Kisa HPV ye?

HPV se enfeksyon ki pi komen moun pran nan fé bagay (sexually transmitted
infection, STI). HPV se yon viris ki diferan avék HIV ak HSV (epés). HPV télman
komen sa lakoz préske tout gason ak fanm ki aktif nan séks genyen li nan yon
moman nan lavi yo. Gen anpil kalite HPV diferan. Kék kalite kapab lakoz pwoblem
sante tankou veri jenital ak kansé. Men gen kek vaksen ki kapab anpeche ou gen
pwoblém sante sa yo.

Kijan HPV simaye?

Ou kapab pran HPV nan séks oral, seks nan vajen oswa seks nan anis avék yon
moun ki gen viris la. Li simaye pi fasil pandan w ap fé séks vajinal oswa séks oral.
HPV kapab transmét menm le yon moun ki enfekte pa gen siy oswa sentom yo.

Nenpot moun ki aktif nan seks kapab pran HPV, menmsi ou te fé bagay avek yon
sel moun. Ou kapab gen sentdom yo tou kék ane apre ou fe bagay avék yon moun
ki enfekte, sa k ap fé li difisil pou konnen kilé ou te fék vin enfekte.

Eske HPV kapab lakoz pwoblém sante?

Nan pifo ka yo, HPV ale poukont li epi li pa lakdoz okenn pwoblém sante. Men lé
HPV pa ale, li kapab lakoz pwoblem sante tankou veri jenital ak kansé.

Anjeneral, veri jenital parét kom yon ti boul oswa yon gwoup ti boul nan pati
jenital la. Yo kapab piti oswa gwo, anfle oswa plat, oswa yo kapab gen fom yon
choufle. Anjeneral, yon pwofesyonél swen sante kapab dekouvri ou gen veri depi
li gade pati jenital ou.

Eske HPV kapab lakoz kansé?

HPV kapab lakoz kansé matris ak Iot kansé tankou kanse vilv, kansé vajen, kanseé
peni oswa kansé anis (twou deye). Li kapab lakoz kansé nan deye goj la tou,
tankou baz lang lan ak amigdal yo (ki rele kansé owofarenjyen).

Souvan kansé a pran anpil ane, menm anpil deseni, pou devlope apre yon moun
pran HPV. Kalite HPV ki kapab lakoz veri jenital pa menm ak kalite ki lakoz HPV ki
kapab lakoz kanse yo.

Pa gen fason pou konnen kimoun ki gen HPV ki pral gen kansé oswa Iot pwoblém
sante. Moun ki gen sistém defans yo féb ka mwen kapab pou batay kont HPV
epitou yo ka gen plis chans pou gen pwoblém sante ladan, moun sa yo gen ladan
moun ki gen VIH/SIDA.

Kijan mwen kapab pa pran HPV ak ot pwoblém sante li lakoz yo?
Ou kapab gen anpil bagay ki bese chans ou pou gen HPV.

Pran vaksen. Vaksen kont HPV yo pwoteje epi yo efikas. Yo kapab pwoteje gason
ak fanm kont maladi (tankou kansé) HPV lakoz e yo pran vaksen yo nan gwoup laj
dokte rekomande (gade seksyon “Kimoun ki ta dwe vaksinen?”ki anba la a).

Yo bay vaksen kont HPV nan twa (3) piki sou yon peryod sis (6) mwa; li enpotan
pou pran tout doz yo.

Fé tés depistaj pou kanse matris. Tes depistaj woutin pou fanm ki gen laj 21 ane
jiska laj 65 ane kapab anpeche yo gen kansé matris.

Si ou aktif nan séks

 Sévi ak kapot latéks nan fason ki korek la chak fwa w ap fé bagay. Sa
kapab bese chans pou gen HPV. Men HPV kapab enfekte zon ki pa




kouvri yo avék yon kapot — poutet sa kapot yo ka pa bay tout pwoteksyon
kont HPV;

e Oumenm ak patné ou dwe dako pou nou nan yon sel relasyon - oswa ou dwe
fe bagay selman avék yon moun ki fe bagay avek oumenm sélman.

Kimoun ki ta dwe vaksinen?
Tout ti gason ak ti fi ki gen laj 11 zan oswa 12 zan ta dwe vaksinen.

Vaksen ratrapaj yo rekdomande pou gason yo jiska laj 21 ane epi pou fanm yo jiska laj 26
zan, si yo pa t vaksinen le yo te pi jen.

Vaksen an rekomande tou pou gason makome yo ak gason biseksyel yo (oswa pou
nenpot gason ki fe bagay avek gason parey li) jiska laj 26 zan. Li rekdomande tou pou
gason ak fanm ki gen sistem defans yo féb (ansanm ak moun ki gen VIH/SIDA) jiska laj
26 zan, si yo pa pran tout doz vaksen yo |é yo te pijén.

Kijan pou mwen konnen si mwen gen HPV?

Pa gen tes pou konnen “sitiyasyon HPV” yon moun. Epitou, pa gen tés HPV yo apwouve
pou konnen si yon moun gen HPV nan bouch oswa nan goj.

Gen kék tes HPV yo kapab itilize pou feé egzamen pou kansé matris. Tés sa yo rekomande
pou fé egzamen selman sou fanm ki gen laj 30 tan ak plis. Yo pa rekdomande pou
egzamine gason, adolesan oswa fanm ki poko gen laj 30 tan.

Pifo moun ki gen HPV pa menm konnen si yo enfekte epi yo pa janm gen sentom oswa
pwoblém sante ladan. K&k moun konnen yo gen HPV |é yo gen veri jenital. Fanm yo

ka konnen yo gen HPV lé yo resevwa yon rezilta tés fwoti vajinal ki pa nomal (pandan
egzamen pou detekte kansé matris). Lot fanm yo ka konnen sa sélman lé yo gen
pwoblém sante ki pi grav nan HPV, tankou kanseé.

Kijan HPV ak pwoblém sante li lakoz yo komen?

HPV (viris la): Apepre 79 milyon Ameriken enfekte avék HPV pou kounye a. Apepré 14
milyon moun fék vin enfekte chak ane. HPV télman komen sa lakoz pifd gason ak fanm
ki aktif nan séks ap gen omwen yon kalite HPV nan yon moman nan lavi yo.

Pwoblém sante yo gen pou we ak veri jenital ak kansé matris.

Veri jenital: Apepre 360,000 moun nan Etazini gen veri jenital chak ane.
Kanse matris: Plis pase 10,000 fanm nan Etazini gen kansé matris chak ane.
Gen lot pwoblem medikal ak kansé HPV lakoz sou moun k ap viv nan Etazini.

Chak ane, apepré 21,000 ka kanse ki gen pou we ak HPV kapab evite si moun yo pran
vaksen kont HPV.

Mwen ansent. Eske si mwen gen HPV sa pral gen konsekans sou
gwosés mwen?

Si ou ansent epi ou gen HPV, ou kapab gen veri jenital oswa ou kapab gen chanjman
nan selil ki pa nomal nan matris ou. Yo kapab jwenn selil ki pa nomal yo avek egzamen
depistaj pou kanse matris. Ou ta dwe fé egzamen depistaj kansé matris woutin menmsi
ou ansent.

Eske mwen kapab trete pou HPV oswa pou pwoblém sante HPV

lakoz yo?

Pa gen tretman pou viris la poukont li. Men, gen kék tretman pou pwoblem sante HPV
kapab lakoz:

1. Oumenm oswa dokte ou kapab trete veri jenital. Si veri jenital la rete san trete li
ka ale, li ka rete menm jan, oswa li ka grandi an gwosé oswa an kantite.

Ki kote mwen kapab jwenn
plis enfomasyon?

Enfomasyon sou STD
Enfomasyon sou HPV

Vaksinasyon kont HPV

Enfomasyon sou Kanseé

Egzamen Depistaj Kansé Matris

Pwogram Nasyonal CDC pou
Detekte Kanse Matris ak Kansé
Tete Bone (National Breast and
Cervical Cancer Early Detection
Program)

Sant Kontak CDC-INFO
1-800-CDC-INFO
(1-800-232-4636)
Kontakte

Rezo Nasyonal CDC pou
Enfomasyon sou Prevansyon
(National Prevention Information
Network, NPIN)

P.O. Box 6003
Rockville, MD 20849-6003
Imél: npin-info@cdc.gov

Sant Nasyonal Resous pou
Prevansyon HPV ak Kansé Matris
(National HPV and Cervical Cancer
Prevention Resource Center)
Asosyasyon Ameriken pou Sante
Seksyel (American Sexual Health
Association, ASHA)

PO.Box 13827
Research Triangle Park, NC 27709-
3827

2. Pre-kansé matris kapab trete. Fanm ki fé fwoti vajinal woutin yo epi ki fé |6t jan li neseseé kapab idantifye
pwoblém yo anvan kansé a devlope. Prekosyon toujou pi bon pase tretman an. Pou jwenn plis enfomasyon

ale sou sitwéb www.cancer.org.

3. Lot kanse ki gen pou weé ak HPV pi kapab trete tou lé dokté dekouvri yo boné ak |e yo trete boné. Pou jwenn plis

enfomasyon ale sou sitwéb www.cancer.org.

